
GOUVÈNÈ CUOMO ANONSE NY STATE OF HEALTH ATENN NIVO DE MILYON ENSKRI 

 

Nouyòkè yo gen mwens pase de semèn ki rete pou yo enskri 

 

 

Governor Andrew M. Cuomo jodia te anonse ke Mache Sante Eta New York (NYSOH) te enskri plis pase de 

milyon Nouyòkè nan pwoteksyon asirans sante abòdab. Sa a se dènye rekò enskripsyon pou echanj sante 

New York, e 89 pousan nan moun ki enskri yo te rapòte ke yo pat gen asirans nan moman yo te antre nan 

mache asirans lan. Nouyòkè yo ki te enskri pou asirans atravè Mache a te deklare masivman ke yo te satisfè 

avèk asirans sante yo (92 pousan) e yap itilize pwoteksyon asirans lan pou yo gen aksè a swen (84 pousan).  

 

“Jodia, plis pase de milyon Nouyòkè gen aksè a bon jan kalite swen sante, a bon mache akoz de 

enplemantasyon ki gen siksè Mache Asirans Sante nan Eta New York,” Gouvènè Cuomo te deklare. “Sa a 

se yon etap fondamantal pou echanj sante Eta, e se bagay ki reprezante yon lòt etap enpòtan pwogrè 

pou asire ke New York se yon eta ki pi ansante pou tout moun. Chif sa yo se yon temwayaj sou pwogrè 

nou lè nou ede moun ki pa gen asirans yo jwenn yon plan ki adapte pou yo – e mwen ankouraje tout lòt 

moun kap panse pou yo enskri pou yo fè sa anvan dat limit la rive.” 

 

“Grasa travay san relach ak gwo angajman anplwaye Depatman Sante Eta New York ak patnè nou yo, 

Mache Asirans NYSOH te atenn yon nouvo pwen eleve,” te deklare Direktè Egzekitif NYSOH Donna 

Frescatore. “Avèk dat limit enskripsyon ouvè ki preske rive a nan 15 fevriye, nou pral soti anfòs pou asire 

ke fanmi ak moun nan tout kwen nan eta konnen sa ki disponib.” 

 

Enskripsyon ouvè ane sa a te kòmanse nan dat 15 novanm 2014 e lap rete ouvè jiska 15 fevriye. Moun ki 

poko enskri nan oswa anvan 15 fevriye pral oblije rete tann jiska 2016 pou pwoteksyon asirans yo 

kòmanse amwenske yo satisfè egzijans ki limite anpil la. Daprè lwa federal, yo ka mande moun ki pa gen 

asirans pou yo peye penalite nan taks federal sa ki pral ogmante nan ane 2015. 

 

Yo te devlope nouvo zouti pou rann li pi fasil pou kliyan yo konprann opsyon asirans sante yo e 

konsomatè yo kontinye byen akeyi pwosesis enskripsyon an. Apèsi plan sitwèb NYSOH la, oswa zouti 

dacha anonim, sa ki pèmèt moun yo achte plan sante anvan yo kòmanse yon aplikasyon, yo te itilize l 

plis pase 2.6 milyon fwa pandan peryòd sa a. Anplis, Sant Sèvis Kliyan NYSOH te reponn a plis pase 

945,134 apèl depi kòmansman peryòd enskripsyon ouvè a. 

 

Teni kont sou rechèch pase sa te montre anpil moun ki pa gen asirans pa okouran de peryòd enskripsyon 

an e yo pa okouran ke yo ka kalifye pou asistans finansye, NYSOH te kontinye elaji efò sansibilizasyon l pou 

asire ke chak Nouyòkè konnen ke genyen opsyon swen sante a bon mache ki disponib. Preske twaka pami 

moun ki te enskri nan asirans prive yo nan 2014 te kalifye pou kredi taks pou diminye pri asirans yo. 

 

Pou ede edike konsomatè yo, NYSOH te kreye yon seri videyo mesaj enfòmasyon, nan lang Angle ak 

Panyòl, avèk dènye a kap eksplike enpòtans pou genyen pwoteksyon asirans sante ak sèten bagay ki vize 

nan direksyon milenè a. Wap jwenn videyo NYSOH a nan http://info.nystateofhealth.ny.gov/resources.  

 

Dènye repatisyon enskripsyon :  

• Total enskripsyon kimilatif: 2,004,827 

• Total enskripsyon Medicaid : 1,491,859 

• Total enskripsyon asirans prive: 512.968 

• Total nouvo enskripsyon 2015: 429.972 

• Total nouvo enskripsyon Medicaid 2015: 297.423 

• Total nouvo asirans prive: 132.549  

• Pousantaj renouvèlman nan pwoteksyon prive: 85 pousan 

 

Enfòmasyon sou Mache Asirans Sante Eta New York 

 

New York te ouvè mache plan sante li a, Sante Eta New York, nan mwa oktòb 2013. Mache a se yon 

eksperyans acha asirans sante yonsèl arè ki ofri bon jan kalite plan konplè pou konsomatè yo kapab 

chwazi. NY State of Health se sèl plas kote konsomatè yo ka kalifye pou ede yo peye pou asirans yo grasa 

prim rabè oswa kredi taks. 15 fevriye 2015 se dènye jou pou enskri nan yon Plan Sante Kalifye pou 2015. 

Mache Sante Eta New York Ti biznis pou travay yo ki genyen 50 anplwaye oswa mwens ouvè pou 

enskripsyon pandan tout ane a. Nouyòkè yo ka enskri tou nan pwogram asirans sante piblik atravè 

mache a pandan tout ane a. Pou jwenn plis enfòmasyon sou Mache Sante Eta New York, tanpri vizite 

https://nystateofhealth.ny.gov oswa rele sèvis Kliyan nan 1-855-355-5777. 

